
[bookmark: _ma99nbe1zb2c]ܣܢܵܕܬܵܐ ܟܸܣܦܵܢܵܝܬܵܐ (ܙܘܼܙܵܢܵܝܬܵܐ) ܒܥܸܕܵܢܵܐ ܕܚܕܵܐ ܥܪܝܼܨܘܼܬܵܐ ܓܘܼܒܼܪܬܵܐ.
ܚܕܵܐ ܥܪܝܼܨܘܼܬܵܐ ܓܘܼܒܼܪܬܵܐ ܡܵܨܝܵܐ ܕܗܵܘܝܵܐ ܚܲܕ:
· ܢܘܼܪܵܐ ܕܡܵܝܫܵܬܹܐ
· ܛܵܘܦܵܢܵܐ
· ܥܲܠܥܵܠܵܐ (ܒܘܼܪܵܢ)
· ܪܵܘܕܵܢܵܐ. 
ܐܲܢܹܐ ܥܪܝܼܨܘܼܝܵܬܹܐ ܡܵܨܝܼ ܕܣܲܒܸܒܝܼ ܚܘܼܙܕܵܓܵܐ ܠ:
· ܒܵܬܘܵܬܹܐ
· ܒܸܢܝܵܢܹܐ
· ܫܒܼܝܼܠܹܐ (ܓ̰ܲܕܵܢܹܐ) 
· ܐܝܼܠܵܢܹܐ.
ܐܸܢ ܚܕܵܐ ܥܪܝܼܨܘܼܬܵܐ ܓܘܼܒܼܪܬܵܐ ܗܵܘܝܵܐ ܐܲܝܟܵܐ ܕܒܸܚܵܝܵܐ ܝܬܘܿܢ، ܫܘܼܠܛܵܢܵܐ ܕܒܼܸܟܬܘܿܪܝܵܐ ܒܲܠܟܵܐ ܝܵܗܹܒܼ ܠܵܘܟܼܘܿܢ ܙܘܼܙܹܐ ܩܵܐ ܕܗܲܝܸܪܠܵܘܟܼܘܿܢ. ܐܲܚܬܘܿܢ ܠܹܐ ܝܬܘܿܢ ܣܢܝܼܩܹܐ ܕܡܲܕܥܸܪܝܼܬܘܿܢ ܠܗܘܿܢ ܐܲܢܹܐ ܙܘܼܙܹܐ.
ܐܝܼܬ ܬܪܹܝܢ ܬܲܗܵܪܹܐ ܕܦܘܼܪܥܵܢܹܐ:
1. ܦܘܼܪܥܵܢܵܐ ܕܥܘܼܕܪܵܢܵܐ ܒܥܸܕܵܢܵܐ ܕܥܪܝܼܨܘܼܬܵܐ
2. ܗܲܝܲܪܬܵܐ ܕܬܸܢܝܵܢܘܼܬ ܫܲܬܐܲܣܬܵܐ ܒܥܸܕܵܢܵܐ ܕܥܪܝܼܨܘܼܬܵܐ
ܦܘܼܪܥܵܢܵܐ ܕܥܘܼܕܪܵܢܵܐ ܒܥܸܕܵܢܵܐ ܕܥܪܝܼܨܘܼܬܵܐ
ܐܲܚܬܘܿܢ ܒܲܠܟܵܐ ܗܵܘܝܼܬܘܿܢ ܡܵܨܝܵܢܹܐ ܕܩܵܢܝܼܬܘܿܢ ܠܐܵܗܵܐ ܦܘܼܪܥܵܢܵܐ ܐܸܢ ܝܼܠܹܗ ܡܸܬܩܲܢܝܵܢܵܐ.
ܚܲܕ ܦܘܼܪܥܵܢܵܐ ܕܥܘܼܕܪܵܢܵܐ ܒܥܸܕܵܢܵܐ ܕܥܪܝܼܨܘܼܬܵܐ ܡܵܨܹܐ ܕܗܲܝܸܪܠܵܘܟܼܘܿܢ ܕܦܵܪܥܝܼܬܘܿܢ ܩܵܐ ܡܸܢܕܝܼܵܢܹܐ ܕܒܘܼܫ ܣܢܝܼܩܹܐ ܝܬܘܿܢ ܐܸܠܲܝܗܝ، ܒܸܚܒܼܵܫܵܐ:
· ܡܹܐܟܼܘܼܠܬܵܐ
· ܠܒܼܝܼܫܬܵܐ
· ܕܲܪܡܵܢܵܢܹܐ 
· ܡܲܫܪܝܼܬܵܐ (ܕܘܼܟܬܵܐ ܕܫܪܵܝܬܵܐ). 
ܦܘܼܪܥܵܢܹܐ ܕܥܘܼܕܪܵܢܵܐ ܒܥܸܕܵܢܵܐ ܕܥܪܝܼܨܘܼܬܵܐ ܒܸܢܝܹܐ ܝܢܵܐ ܥܲܠ ܚܕܵܐ ܟܡܵܝܘܼܬܵܐ ܪܫܝܼܡܬܵܐ ܩܵܐ ܟܠܚܲܕ ܗܲܕܵܡܵܐ ܕܒܲܝܬܘܼܬܵܘܟܼܘܿܢ.
ܦܘܼܪܥܵܢܵܐ ܠܹܐ ܝܠܹܗ ܦܝܼܫܵܐ ܚܘܼܫܒܸܢܵܐ ܥܲܠ ܟܡܵܐ ܙܘܼܙܹܐ ܐܲܚܬܘܿܢ ܟܹܐ ܩܵܢܝܼܬܘܿܢ.
ܡܵܢܝܼ ܡܵܨܹܐ ܩܵܢܹܐ ܚܲܕ ܦܘܼܪܥܵܢܵܐ ܕܥܘܼܕܪܵܢܵܐ ܒܥܸܕܵܢܵܐ ܕܥܪܝܼܨܘܼܬܵܐ
ܐܲܚܬܘܿܢ ܡܵܨܝܼܬܘܿܢ ܩܲܕܸܡܝܼܬܘܿܢ ܩܵܐ ܕܐܵܗܵܐ ܦܘܼܪܥܵܢܵܐ ܐܸܢ: 
· ܒܲܝܬܵܘܟܼܘܿܢ ܦܝܼܫܵܐ ܝܠܹܗ ܡܚܘܼܙܕܸܓܵܐ ܒܚܕܵܐ ܥܪܝܼܨܘܼܬܵܐ ܓܘܼܒܼܪܬܵܐ
· ܐܲܚܬܘܿܢ ܓܵܪܸܓ ܫܵܒܼܩܝܼܬܘܿܢ ܗܘܵܐܠܹܗ ܒܲܝܬܵܘܟܼܘܿܢ، ܝܲܢ ܠܐ ܡܵܨܝܼܬܘܿܢ ܕܵܥܪܝܼܬܘܿܢ ܠܒܲܝܬܵܘܟܼܘܿܢ ܒܣܲܒܵܒ ܚܕܵܐ ܥܪܝܼܨܘܼܬܵܐ ܓܘܼܒܼܪܬܵܐ
· ܐܲܚܬܘܿܢ ܣܢܝܼܩܹܐ ܝܬܘܿܢ ܠܙܘܼܙܹܐ ܩܵܐ ܕܙܵܒܼܢܝܼܬܘܿܢ ܡܸܢܕܝܼܵܢܹܐ ܐܲܝܟܼ ܡܹܐܟܼܘܼܠܬܵܐ ܝܲܢ ܚܕܵܐ ܡܲܫܪܝܼܬܵܐ.
ܩܲܕܲܡܬܵܐ ܩܵܐ ܚܲܕ ܦܘܼܪܥܵܢܵܐ ܕܥܘܼܕܪܵܢܵܐ ܒܥܸܕܵܢܵܐ ܕܥܪܝܼܨܘܼܬܵܐ
ܐܲܚܬܘܿܢ ܣܢܝܼܩܹܐ ܝܬܘܿܢ ܕܩܲܕܸܡܝܼܬܘܿܢ ܩܵܐ ܚܲܕ ܦܘܼܪܥܵܢܵܐ. ܡܦܲܪܢܣܵܢܘܼܬܵܐ ܕܒܲܝܬܘܼܝܵܬܹܐ، ܟܹܐܢܘܼܬܵܐ ܘܡܲܫܟܲܢܬܵܐ ܒܸܕ ܓܲܫܸܩܵܐ ܥܲܠ ܡܲܛܠܵܒܵܘܟܼܘܿܢ. ܐܵܢܝܼ ܒܸܕ ܡܲܕܸܥܝܼ ܠܵܘܟܼܘܿܢ ܐܸܢ ܐܲܚܬܘܿܢ ܚܫܝܼܚܹܐ ܝܬܘܿܢ ܩܵܐ ܩܲܒܲܠܬܵܐ ܕܦܘܼܪܥܵܢܵܐ.
ܬܠܝܼܬܵܐ ܥܲܠ ܥܪܝܼܨܘܼܬܵܐ، ܒܲܠܟܵܐ ܗܵܘܝܼ ܚܲܕܟܡܵܐ ܐܘܼܪܚܵܬܹܐ ܦܪܝܼܫܹܐ ܠܩܲܕܘܼܡܹܐ ܩܵܐ ܚܲܕ ܦܘܼܪܥܵܢܵܐ ܕܥܘܼܕܪܵܢܵܐ ܒܥܸܕܵܢܵܐ ܕܥܪܝܼܨܘܼܬܵܐ.
ܦܲܪܨܘܿܦܵܐܝܼܬ
ܐܲܚܬܘܿܢ ܡܵܨܝܼܬܘܿܢ ܨܲܚܨܝܼܬܘܿܢ ܐܸܢ ܐܝܼܬ ܚܲܕ ܩܸܢܛܪܘܿܢ ܕܥܘܼܕܪܵܢܵܐ ܒܥܸܕܵܢܵܐ ܕܥܪܝܼܨܘܼܬܵܐ ܦܬܝܼܚܵܐ ܩܘܼܪܒܵܘܟܼܘܿܢ ܥܲܠ ܫܲܘܦܵܐ www.emergency.vic.gov.au/relief. ܐܸܢ ܐܝܼܬ، ܐܲܚܬܘܿܢ ܡܵܨܝܼܬܘܿܢ ܐܵܙܠ݇ܝܼܬܘܿܢ ܬܵܡܵܐ ܦܲܪܨܘܿܦܵܐܝܼܬ (ܒܓܵܢܵܘܟܼܘܿܢ). ܡܲܝܬ݇ܝܼܡܘܼܢ ܚܲܕܟܡܵܐ ܡܲܙܒܲܛܝܵܬܹܐ ܕܗܝܵܝܘܼܬܵܐ ܥܲܡܵܘܟܼܘܿܢ ܐܸܢ ܡܵܨܝܼܬܘܿܢ، ܐܲܝܟܼ:
· ܦܣܵܣܵܐ ܕܛܵܪܝܵܢܵܐ
· ܦܸܬܩܵܐ ܕ Medicare
· ܐܸܓܵܪܬܵܐ ܝܲܢ ܘܲܪܵܩܵܐ ܘܦܪܵܥܝܵܬܹܐ ܡܲܚܙܘܼܝܹܐ ܐܵܕܪܹܣܵܘܟܼܘܿܢ.
ܐܝܼܡܲܢ ܕܡܵܛܝܼܬܘܿܢ، ܚܲܕ ܦܲܠܵܚܵܐ ܪܘܼܫܡܵܝܵܐ ܕܫܘܼܠܛܵܢܵܐ ܕܒܼܸܟܬܘܿܪܝܵܐ ܒܸܕ ܗܲܡܙܸܡ ܥܲܡܵܘܟܼܘܿܢ ܩܵܐ ܕܚܵܙܹܐ ܐܸܢ ܝܼܬܘܿܢ ܚܫܝܼܚܹܐ. ܐܸܢ ܐܲܚܬܘܿܢ ܝܼܬܘܿܢ ܚܫܝܼܚܹܐ، ܐܵܢܝܼ ܒܸܕ ܗܲܝܸܪܝܼ ܠܵܘܟܼܘܿܢ ܕܩܲܕܸܡܝܼܬܘܿܢ ܩܵܐ ܚܲܕ ܦܘܼܪܥܵܢܵܐ ܕܥܘܼܕܪܵܢܵܐ ܒܥܸܕܵܢܵܐ ܕܥܪܝܼܨܘܼܬܵܐ.
ܡܼܢ ܥܲܠ ܐܸܢܬܸܪܢܸܬ
ܚܲܕܟܡܵܐ ܓܵܗܹܐ ܐܲܚܬܘܿܢ ܒܲܠܟܵܐ ܡܵܨܝܼܬܘܿܢ ܩܲܕܸܡܝܼܬܘܿܢ ܩܵܐ ܚܲܕ ܦܘܼܪܥܵܢܵܐ ܕܥܘܼܕܪܵܢܵܐ ܒܥܸܕܵܢܵܐ ܕܥܪܝܼܨܘܼܬܵܐ ܡܼܢ ܥܲܠ ܐܸܢܬܸܪܢܸܬ. ܩܵܐ ܦܘܼܩܕܵܢܹܐ ܡܗܲܕܝܵܢܹܐ، ܣܲܚܒܸܪܘܼܢ ܠܫܲܘܦܵܐ www.emergency.vic.gov.au/relief
ܗܲܝܲܪܬܵܐ ܕܬܸܢܝܵܢܘܼܬ ܫܲܬܐܲܣܬܵܐ ܒܥܸܕܵܢܵܐ ܕܥܪܝܼܨܘܼܬܵܐ
ܒܲܠܟܵܐ ܐܲܚܬܘܿܢ ܡܵܨܝܼܬܘܿܢ ܩܵܢܝܼܬܘܿܢ ܠܐܵܗܵܐ ܦܘܼܪܥܵܢܵܐ، ܐܸܢ ܝܼܠܹܗ ܡܸܬܩܲܢܝܵܢܵܐ، ܐܸܢ ܐܲܚܬܘܿܢ:
· ܠܲܝܬܠܵܘܟܼܘܿܢ ܪܵܒܵܐ ܙܘܼܙܹܐ ܩܵܐ ܕܬܲܪܨܝܼܬܘܿܢ ܠܹܗ ܒܲܝܬܵܘܟܼܘܿܢ ܕܚܪܝܼܒܼܵܐ ܝܠܹܗ ܒܚܕܵܐ ܥܪܝܼܨܘܼܬܵܐ ܓܘܼܒܼܪܬܵܐ
· ܠܲܝܬܠܵܘܟܼܘܿܢ ܥܲܪܵܒܼܘܼܬܵܐ ܕܒܸܢܝܵܢܵܐ ܝܲܢ ܕܚܒܼܝܼܫܵܬܹܐ ܕܒܲܝܬܵܐ
· ܠܵܐ ܡܵܨܝܼܬܘܿܢ ܕܵܥܪܝܼܬܘܿܢ ܠܒܲܝܬܵܐ ܣܲܒܵܒ ܚܪܝܼܒܼܵܐ ܝܠܹܗ ܝܲܢ ܬܠܝܼܚܵܐ
· ܠܵܐ ܡܵܨܝܼܬܘܿܢ ܡܵܛܝܼܬܘܿܢ ܠܒܲܝܬܵܘܟܼܘܿܢ ܩܵܐ ܙܵܘܕܵܐ ܡܼܢ 7 ܝܵܘܡܵܢܹܐ ܒܣܲܒܵܒ ܕܚܕܵܐ ܥܪܝܼܨܘܼܬܵܐ ܓܘܼܒܼܪܬܵܐ.
ܟܡܵܝܘܼܬܵܐ ܕܦܘܼܪܥܵܢܵܐ
ܟܡܵܝܘܼܬܵܐ ܕܙܘܼܙܹܐ ܕܩܲܒܠܝܼܬܘܿܢ ܠܵܗܿ ܬܠܝܼܬܵܐ ܝܠܵܗܿ ܥܲܠ ܡܸܢܕܝܼܵܢܹܐ ܐܲܝܟܼ:
· ܡܸܢܝܵܢܵܐ ܕܐ݇ܢܵܫܹܐ ܕܒܸܚܵܝܵܐ ܝܢܵܐ ܓܵܘ ܒܲܝܬܵܘܟܼܘܿܢ
· ܟܡܵܐ ܝܠܹܗ ܚܘܼܙܕܸܓܵܐ ܒܲܝܬܵܘܟܼܘܿܢ
· ܟܡܵܐ ܙܘܼܙܹܐ ܟܹܐ ܩܵܢܝܼܬܘܿܢ.
ܐܲܚܬܘܿܢ ܡܵܨܝܼܬܘܿܢ ܡܲܦܠܸܚܝܼܬܘܿܢ ܠܗܘܿܢ ܐܲܢܹܐ ܙܘܼܙܹܐ ܩܵܐ:
· ܬܲܡܲܙܬܵܐ ܕܒܲܝܬܵܘܟܼܘܿܢ ܦܝܵܫܬܵܐ ܓܵܘ ܚܕܵܐ ܕܘܼܟܬܵܐ ܐ݇ܚܹܪ݇ܬܵܐ
· ܬܲܪܲܨܝܵܬܹܐ ܕܒܲܝܬܵܘܟܼܘܿܢ
· ܒܢܵܝܬܵܐ ܕܒܲܝܬܵܘܟܼܘܿܢ ܚܕܵܐ ܓܵܗܵܐ ܐ݇ܚܹܪ݇ܬܵܐ
· ܫܲܚܠܲܦܬܵܐ ܕܚܒܼܝܼܫܵܬܹܐ ܕܒܲܝܬܵܐ ܚܘܼܙܕܸܓܹܐ.
ܕܵܐܟܼܝܼ ܠܩܲܕܘܼܡܹܐ
ܩܵܐ ܡܵܘܕܥܵܢܘܼܬܵܐ ܒܘܼܬ ܕܵܐܟܼܝܼ ܠܩܲܕܘܼܡܹܐ ܩܵܐ ܐܵܗܵܐ ܦܘܼܪܥܵܢܵܐ:
· ܡܲܚܒܸܪܘܼܢ ܩܵܐ ܚܘܼܛܵܐ ܫܲܚܝܼܢܵܐ ܕ VicEmergency ܥܲܠ ܡܸܢܝܵܢܵܐ 226 226 1800‬ (ܕܘܼܫܘܼܢ ܡܸܢܝܵܢܵܐ 9 ܩܵܐ ܛܠܵܒܬܵܐ ܕܚܲܕ ܬܲܪܓܡܵܢܵܐ)
· ܣܲܚܒܸܪܘܼܢ ܠܫܲܘܦܵܐ www.emergency.vic.gov.au/relief.
ܚܲܕ ܡܼܢ ܦܲܠܵܚܹܐ ܪܘܼܫܡܵܝܹܹܐ ܕܡܦܲܪܢܣܵܢܘܼܬܵܐ ܕܒܲܝܬܘܼܝܵܬܹܐ، ܟܹܐܢܘܼܬܵܐ ܘܡܲܫܟܲܢܬܵܐ ܒܲܠܟܵܐ ܐܵܦ ܗܲܡܙܸܡ ܥܲܡܵܘܟܼܘܿܢ ܒܘܼܬ ܩܲܕܲܡܬܵܐ ܩܵܐ ܚܲܕ ܦܘܼܪܥܵܢܵܐ ܕܬܸܢܝܵܢܘܼܬ ܫܲܬܐܲܣܬܵܐ. ܐܵܢܝܼ ܒܸܕ ܗܵܘܝܼ ܡܵܨܝܵܢܹܐ ܕܗܲܝܸܪܝܼ ܠܵܘܟܼܘܿܢ ܕܩܲܕܸܡܝܼܬܘܿܢ.
ܐܲܚܬܘܿܢ ܣܢܝܼܩܹܐ ܝܬܘܿܢ ܕܡܲܚܙܝܼܬܘܿܢ ܠܲܢ ܚܲܕܟܡܵܐ ܐܸܫܛܵܪܹܐ ܐܲܝܟܼ ܚܲܕ ܣܲܗܡܵܐ ܕܛܠܵܒܬܵܘܟܼܘܿܢ. ܐܲܚܬܘܿܢ ܣܢܝܼܩܹܐ ܝܬܘܿܢ ܕܡܲܚܙܝܼܬܘܿܢ ܫܘܼܪܵܪܵܐ ܕ:
· ܗܝܵܝܘܼܬܵܐ، ܩܵܐ ܛܘܼܦ̮ܣܵܐ، ܦܣܵܣܵܐ ܕܛܵܪܝܵܢܵܐ ܝܲܢ ܦܵܣܦܘܿܪܬ
· ܕܲܚܠܵܐ، ܩܵܐ ܛܘܼܦ̮ܣܵܐ، ܚܲܕ ܘܲܪܵܩܵܐ ܕܡܵܥܵܫܵܐ ܝܲܢ ܓܕܝܼܡܘܼܬܵܐ ܕܦܘܼܪܥܵܢܵܐ ܕ Centrelink
· ܐܲܝܟܲܢܵܝܘܼܬܵܐ ܕܥܲܪܵܒܼܘܼܬܵܐ، ܩܵܐ ܛܘܼܦ̮ܣܵܐ، ܚܲܕ ܐܸܫܛܵܪܵܐ ܡܼܢ ܫܲܪܝܼܟܘܼܬܵܐ ܕܥܲܪܵܒܼܘܼܬܵܐ ܕܕܝܼܵܘܟܼܘܿܢ
· ܡܲܥܒܕܵܢܘܼܬܵܐ (ܟܵܐܪ) ܥܲܠ ܒܲܝܬܵܘܟܼܘܿܢ، ܩܵܐ ܛܘܼܦ̮ܣܵܐ، ܨܘܼܪܝܵܬܹܐ ܕܚܘܼܙܕܵܓܵܐ ܝܲܢ ܛܝܼܡܹܐ ܡܘܼܚܫܸܚܹܐ (quotes) ܩܵܐ ܬܲܪܲܨܝܵܬܹܐ.
ܗܲܝܲܪܬܵܐ ܘܣܢܵܕܬܵܐ ܒܘܼܫ ܙܵܘܕܵܐ
ܫܘܼܠܛܵܢܵܐ ܕܒܼܸܟܬܘܿܪܝܵܐ ܘܡܵܘܬܒܼܵܘܟܼܘܿܢ ܡܲܗܲܠܵܝܵܐ ܡܵܨܝܼ ܗܲܝܸܪܝܼ ܠܵܘܟܼܘܿܢ ܕܡܲܫܟܼܚܝܼܬܘܿܢ ܚܸܠܡܲܬܹܐ ܐ݇ܚܹܪ݇ܢܹܐ ܕܥܘܼܕܪܵܢܵܐ ܘܕܡܢܲܚܡܵܢܘܼܬܵܐ. 
ܐܸܢ ܐܲܚܬܘܿܢ ܣܵܢܩܝܼܬܘܿܢ ܗܲܝܲܪܬܵܐ، ܐܸܢ ܒܲܣܡܵܐܠܵܘܟܼܘܿܢ ܡܲܚܒܸܪܘܼܢ ܩܵܐ ܚܘܼܛܵܐ ܫܲܚܝܼܢܵܐ ܕ VicEmergency ܥܲܠ ܡܸܢܝܵܢܵܐ 226 
ܐܲܚܬܘܿܢ ܡܵܨܝܼܬܘܿܢ ܡܲܫܟܼܚܝܼܬܘܿܢ ܡܵܘܕܥܵܢܘܼܬܵܐ ܕܥܘܼܕܪܵܢܵܐ ܘܕܡܲܢܝܸܚܵܢܘܼܬܵܐ ܥܲܠ ܫܲܘܦܵܐ www.emergency.vic.gov.au/relief. ܐܲܚܬܘܿܢ ܐܵܦ ܡܵܨܝܼܬܘܿܢ ܣܲܚܒܸܪܝܼܬܘܿܢ ܫܲܘܦܵܐ ܐܸܠܸܟܬܪܘܿܢܵܝܵܐ ܕܡܵܘܬܒܼܵܘܟܼܘܿܢ ܡܲܗܲܠܵܝܵܐ ܘܦܵܬܘܵܬܹܐ ܕܝܘܼܕܵܥܵܐ ܫܲܘܬܵܦܵܝܵܐ.
ܡܵܘܕܥܵܢܘܼܬܵܐ ܒܘܼܬ ܚܘܼܪܙܵܐ ܕܗܲܝܲܪܬܵܐ ܒܥܸܕܵܢܵܐ ܕܥܝܼܩܘܼܬܵܐ ܦܲܪܨܘܿܦܵܝܬܵܐ
ܩܵܐ ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ ܒܘܼܬ ܚܘܼܪܙܵܐ ܕܗܲܝܲܪܬܵܐ ܒܥܸܕܵܢܵܐ ܕܥܝܼܩܘܼܬܵܐ ܦܲܪܨܘܿܦܵܝܬܵܐ، ܣܲܚܒܸܪܘܼܢ ܠܫܲܘܦܵܐ www.services.dffh.vic.gov.au/personal-hardship-assistance-program
ܡܲܚܒܲܪܝܵܬܹܐ ܐܵܢܲܢܩܵܝܹܐ
ܡܵܘܬܒܼܵܐ:
· ܛܲܥܝܼܡܘܼܢ ܒܵܬ݇ܪ ܡܵܘܬܒܼܵܘܟܼܘܿܢ ܡܲܗܲܠܵܝܵܐ ܥܲܠ ܫܲܘܦܵܐ www.vic.gov.au/know-your-council 
VicEmergency:
· ܡܲܚܒܸܪܘܼܢ ܩܵܐ ܚܘܼܛܵܐ ܫܲܚܝܼܢܵܐ ܥܲܠ ܡܸܢܝܵܢܵܐ 226 226 1800‬
· ܣܲܚܒܸܪܘܼܢ ܠܫܲܘܦܵܐ ܐܸܠܸܟܬܪܘܿܢܵܝܵܐ www.emergency.vic.gov.au 
ܚܸܠܡܲܬܹܐ ܕܥܢܵܦܵܐ ܒܲܝܬܘܼܬܵܝܵܐ:
· ܡܲܚܒܸܪܘܼܢ ܩܵܐ Safe Steps Family Violence Response Centre (ܩܸܢܛܪܘܿܢ ܕܦܵܣܘܿܥܝܵܬܹܐ ܫܲܝܢܵܝܹܐ ܕܥܸܢܝܵܢܵܐ ܠܥܢܵܦܵܐ ܒܲܝܬܘܼܬܵܝܵܐ) ܥܲܠ ܡܸܢܝܵܢܵܐ 
	ܠܩܲܒܘܼܠܹܐ ܐܵܗܵܐ ܐܸܫܛܵܪܵܐ ܒܚܲܕ ܦܸܨܠܵܐ ܐ݇ܚܹܪ݇ܢܵܐ، ܫܲܕܪܘܼܢ ܐܝܼܡܵܝܠ ܩܵܐ Emergency Management Branch (ܦܸܪܥܵܐ ܕܡܕܲܒܲܪܬܵܐ ܕܥܪܝܼܨܘܼܬܵܐ) <emb@dffh.vic.gov.au>.
ܡܫܘܼܪܸܪܵܐ ܘܦܪܝܼܣܵܐ ܒܝܲܕ Victorian Government, 1 Treasury Place, Melbourne.

